
　〈陳建曰按水東日記廣西守將韓都督觀英武有文頗尙誅殺山襄毅繼之則絕後矣公深沉有將畧用兵如〉

　〈神而廉正罕比其馭土官一以威信刻期征調無敢違者帥府鄭𨽾鯁直敢言公詢之曰世謂爲將不計貪矧〉

　〈廣西素尙貨利我將何如鄭曰公初到如一新潔白袍沾汗點墨終不可渝也公又曰人云土夷饋送苟不納〉

　〈彼必疑忿奈何鄭言居官黷貨則朝廷自有重法乃不畏朝廷反畏蠻子耶公亦笑納之公鎮廣西踰十年廉〉

　〈操始終不渝固不由鄭而鄭亦可尙云○又按傳信錄太祖開國初用葉春王興宗直廳後有天下以其老成〉

　〈不貪除春爲儀鑾司副使陞福建參政除興宗金華知縣李善長諍曰興宗由皁𨽾出身難以牧民　太祖曰〉

　〈興宗跟我數年勤而不貪又能處事雖儒與吏不及于牧民何有後累遷蘇州知府河南布政愚謂比鄭𨽾事〉

　〈觀之國初雖賤𨽾中猶有如此之賢近日儒紳士夫或反不逮何與〉

四月廢晉王濟熿爲庶人安置鳳陽

　〈按晉恭王棡卒世子濟熹嗣王濟熹子美圭封晉世子濟熹之弟濟熿狠戾失愛憾其父幷憾濟熹不爲解因〉

　〈嗾慶成諸王日訴濟熹之過于朝又誘府中官校誣濟熹罪竟奪濟熹王爵廢美圭爲庶人濟熿遂得嗣王又〉

　〈誣承奉左徵佐濟熹爲逆逮治京師濟熿益驕横百方幽苦濟熹父子恭王有老㜮不能平走訴　文皇立召〉

　〈左徵于獄中令馳驛召濟熹父子時濟熹囚空室已十年而府中亦言左徵已死矣徵至一府大驚徵至空室〉

　〈解濟熹縲絏相抱大慟濟熿由是怨望出悖語濟熹父子見文皇行在所濟熹病蔥甚　上見之測然不直濟〉

　〈熿遂封美圭爲平陽王俾春父居平陽恭王故有田在連伯灘𨽾平陽　文皇以與美圭矣濟熿奪之美圭以〉

　〈聞仁宗再三諭還美圭濟熿不從　仁宗書諭濟熿曰美圭父子困頓多年詩曰脊令在原兄弟急難每用吟〉

　〈咏感念無已緬惟賢弟同吾此心又書諭美圭曰朕已諭晉王讓汝田兄弟叔侄本同一氣姪事叔益恭久當〉

　〈憐汝濟熿得書益廣致妖巫府中造咒詛事　仁宗崩又不服喪　宣宗卽位憐濟熹父子時時問勞濟熿咒〉

　〈詛事益露自度罪不可解遣人結高煦謀不軌日夜造兵器寧化王濟煥吿變　上擒高煦又得濟熿與交通〉

　〈書其所遣詣高煦人又走京師首報內使劉信又奏濟熿擅取屯糧十萬石給護軍欲應高煦寧化王又言濟〉

--

　〈熿毒弑其母濟熿始耀　上以勑符召濟黃至示以諸所發奸逆狀濟熿伏地頭首上書論諸王去歲高照及〉

　〈罪人旣得奸黨人皆言趙晉二王與謀予未信今晉府人屢上變吿徐徐察之有騐不誣趙王自知事不可撓〉

　〈已辭護衡濟熿得罪宗社不敢以秋親廢大義謹遵祖訓免爲庶人屛之鳳陽〉

六月和寧王阿魯台瓦剌順寧王脫歡亦力把力歪思朝

貢

七月黎利陷隘留關逮鎮遠侯顧興祖下獄○上御奉天

門諭兵部尙書張本曰近來民有訴妄解充軍者此乃有

司之過彼意葢謂朝廷所重在軍不知民乃國家之根本

夫朝廷之于軍民正如舟車任載不可偏有輕重今後卿

等須令有司審實軍則爲軍民則爲民毋致妄冒

　〈按楊東里集先是　朝廷命御史四出淸理軍伍有御史請南直𨽾蘇常諸郡者銳意得軍爲功民多受誣常〉

　〈州府同知張宗璉執不從御史怒數詬詈之宗璉忿鬱不能平數日宜發背卒常之民賴宗連以免于枉者十〉

　〈七八時蘇之佐郡者希合御史意峻刑枉民動以千計怨聲載道常之人子足益感宗璉不已立廟于君山祀〉

　〈之建以蘇常二郡推之天下受枉者不可勝言矣嗚呼以民枉而差淸軍御史淸軍差而民益枉則曷若勿差〉

　〈勿淸之爲愈乎則曷若倂其差于廵按而使官滅一員民減一害乎然此猶就弊論弊非究本之論究木之論〉

　〈其見于治安要議具見于此紀弘治之二年〉

十月安遠侯柳升敗死于交阯先是升兵入交阯賊于官

軍所經之處悉列栅以守升旣連破之直抵鎮夷關升有

矜色升雖勇然不好謀史安陳鏞言于李慶曰總戎之志

驕矣公宜力言之且夷情譎詐不可以屢敗忽之安知其

